КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Шыӧдчысь дорӧ канму да муниципальнӧй услугаяс сетан уна мога шӧринса уджалысьлӧн ветлӧмысь мынтысьӧмсӧ арталан пӧрадок да категорияяс серти гражданалысь, кодъяс дорӧ канму да муниципальнӧй услугаяс сетан уна мога шӧринса уджалысьлысь ветлӧмсӧ котыртӧны дон босьттӧг, лыддьӧг вынсьӧдӧм йылысь
Канму да муниципальнӧй услугаяс сетан уна мога шӧринъяслысь удж котыртан правилӧяслӧн 41 пункт серти, мыйясӧс вынсьӧдӧма “Канму да муниципальнӧй услугаяс сетан уна мога шӧринъяслысь удж котыртан правилӧяс вынсьӧдӧм йылысь” Россия Федерацияса Веськӧдлан котырлӧн 2012 во ӧшым тӧлысь 22 лунся 1376 №-а шуӧмӧн, Коми Республикаса Веськӧдлан котыр шуис: 
1. Вынсьӧдны Шыӧдчысь дорӧ канму да муниципальнӧй услугаяс сетан уна мога шӧринса уджалысьлӧн ветлӧмысь мынтысьӧмсӧ арталан пӧрадок 1 №-а содтӧд серти.
2.  Вынсьӧдны категорияяс серти гражданалысь лыддьӧг, кодъяс дорӧ канму да муниципальнӧй услугаяс сетан уна мога шӧринса уджалысьлысь ветлӧмсӧ котыртӧны дон босьттӧг, 2 №-а содтӧд серти.
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 



          
      Л. Максимова
Сыктывкар 
2017 вося лӧддза-номъя тӧлысь 15 лун 
308 №
ВЫНСЬӦДӦМА
Коми Республикаса Веськӧдлан котырлӧн 
2017 во лӧддза-номъя тӧлысь 15 лунся 308 №-а шуӧмӧн
(1 №-а содтӧд)
Шыӧдчысь дорӧ канму да муниципальнӧй услугаяс сетан уна мога шӧринса уджалысьлӧн ветлӧмысь мынтысьӧмсӧ арталан 
ПӦРАДОК

1. Шыӧдчысь дорӧ канму да муниципальнӧй услугаяс сетан уна мога шӧринса уджалысьлӧн ветлӧмысь мынтысьӧмсӧ арталан тайӧ пӧрадоксӧ (водзӧ – Пӧрадок) дасьтӧма сы могысь, медым индыны Коми Республика мутасын канму да муниципальнӧй услугаяс сетан уна мога шӧринса уджалысьлӧн ветлӧм серти услугаяс вылӧ донъяс ӧткодя артмӧданног (водзӧ – услуга).

2. Пӧрадокӧн колӧ вӧдитчыны “Коми Республикаса канму да муниципальнӧй услугаяс сетан уна мога шӧрин” Коми Республикаса канму асшӧрлуна учреждениеын (водзӧ – “УМШ” КР КАУ) сэк, кор котыртӧны шыӧдчысьлӧн запрос серти татшӧм услугаяс сетӧмсӧ:

1) канму да муниципальнӧй услугаяс сетӧм вылӧ колана шыӧдчӧмъяс да документъяс босьтӧм;

2) канму да муниципальнӧй услугаяс сетӧмлысь бӧртасъяс вайӧм.

3. Тайӧ Пӧрадокын вӧдитчан кыв вежӧртасъясӧн вӧдитчӧны вежӧртасъясын, кутшӧмъясӧс урчитӧма “Канму да муниципальнӧй услугаяс сетӧмсӧ котыртӧм йылысь” Федеральнӧй оланпасӧн.

4. Услуга сетӧмысь мынтысьӧм мындаыс артмӧ шыӧдчысь дорӧ “УМШ” КР КАУ-са уджалысьлысь ветлӧмсӧ котыртӧм да збыльмӧдӧм вылӧ экономика боксянь подулалӧм рӧскод серти, сійӧс урчитӧны татшӧм формула серти:
П = С + Нр + НДС,
кӧні:
П – услуга сетӧмысь мынтысьӧм, шайт;
С – услугалӧн асдон, шайт;
Нр – рентабельносьт норма, шайт;
НДС – содтӧд дон вылӧ вот, шайт.
4.1. Сэк, кор кырымалӧма шоперкӧд автомашина кӧртымалан сёрнитчӧм, услугалысь асдонсӧ (С) лыддьӧны татшӧм формула серти:
С = ФОТ(осн) * Т1 + О/К + А(осн) /К + Ар(а/м) * Т2 ,
кӧні:
ФОТ(осн) – “УМШ” КР КАУ-са уджалысьлӧн, коді веськыда участвуйтӧ услуга сетӧмын, ӧти часысь шӧркодя уджысь мынтысьӧм (Россия Федерация оланпастэчас серти уджысь мынтысьӧм вылӧ содтӧдъяссӧ тӧд вылӧ босьтӧмӧн), шайт;
Т1 – туйын олан кад. Татчӧ пырӧ шыӧдчысь дорӧ да бӧр “УМШ” КР КАУ-са уджалысьлӧн туйын олан кадколаст. Та дырйи шыӧдчысьӧс могмӧдан кадсӧ лыд вылӧ оз босьтны, час;
О – вонас овмӧс нуӧдан ӧтувъя рӧскод мында, кытчӧ пырӧны юӧртан тэчасъясын удж могмӧдӧм вылӧ мобильнӧй ӧтуввез вылӧ рӧскод, уджтасулов ньӧбӧм вылӧ рӧскод, шайт;
К –  вонас план серти услугаяс лыд, ед.;
А(осн) – услуга сетігӧн вӧдитчан эмбур важмӧм вӧсна ӧтувъя рӧскод, вонас (транспорт средство кындзи);
Ар(а/м) – транспорт средство кӧртымалан сёрнитчӧм серти транспорт средствоӧн 1 час чӧж вӧдитчан дон, шайт;
Т2 -  могмӧдны ветлан кад. Татчӧ пырӧ шыӧдчысь дорӧ да бӧр “УМШ” КР КАУ-са уджалысьлӧн туйын олан кадколаст, а сідзжӧ шыӧдчысьӧс могмӧдан кад, час.
4.2. Сэк, кор эм транспорт средство, кутшӧмӧс сетӧмаӧсь оланпастэчасын урчитӧм пӧрадокын оперативнӧя веськӧдлан инӧд вылын “УМШ” КР КАУ-лы, (водзӧ – “УМШ” КР КАУ-са транспорт средство) услугалысь асдон (С) урчитӧны татшӧм формула серти:
С = ФОТ (осн) * Т1 + О/К + А(осн) /К + А(тс) + ФОТ (всп) * Т2 + Мз,
кӧні:
ФОТ(всп) – “УМШ” КР КАУ-са шоперлӧн, коді веськыда участвуйтӧ ветлӧмӧн могмӧдны, ӧти часысь шӧркодя уджысь мынтысьӧм (Россия Федерация оланпастэчас серти уджысь мынтысьӧм вылӧ содтӧдъяссӧ тӧд вылӧ босьтӧмӧн), шайт;
А(тс)  – транспорт средство важмӧм вӧсна ӧтувъя рӧскод, мый лыддьӧма мынтысьӧмӧн ветлігӧн сыӧн вӧдитчан кадлы пропорциональнӧя;
Мз – материальнӧй ӧтувъя рӧскод, кытчӧ пырӧ ломтас-мавтас вылӧ рӧскод. Ломтас-мавтас вылӧ рӧскод урчитӧны кыдзи материал сикаслысь единица донсӧ шыӧдчысь дорӧдз да бӧр ылнасӧ да транспорт средство дорӧ техническӧй документацияын урчитӧм ломтас видзан нормаяс вылӧ унаалӧмӧн, шайт.
4.3. Сэк, кор ӧтчыдысь ветлігӧн шыӧдчысьлы ковмас сетны кык да унджык услуга, шоперкӧд транспорт средствосӧ кӧртымалан сёрнитчӧм кырымалігӧн быд бӧръя услугалысь асдонсӧ лыддьӧны татшӧм формула серти:
С = О/К + А(осн) /К + Ар(а/м) * Т3,
кӧні:
Т3 – шыӧдчысьӧс могмӧдан кад, час.
4.4. Сэк, кор эм “УМШ” КР КАУ-са транспорт средство, шыӧдчысьлы кык да унджык услуга сетігӧн быд бӧръя услугалысь асдонсӧ урчитӧны татшӧм формула серти:
С = О/К + А(осн) /К + А(тс) +  ФОТ (всп) * Т3.
4.5. Сэк, кор шыӧдчӧмсӧ босьтанін (канму (муниципальнӧй) услуга сетӧм бӧрын документъяс сетанін) меститчӧма олан пункт сайын, мый лоӧ кар кытшлӧн (муниципальнӧй районлӧн) шӧринӧн, кӧні меститчӧма “УМШ” КР КАУ-лӧн юкӧдув, вӧдитчӧны услугаысь мынтысян мында дифференцированнӧя урчитан ногӧн.

Дифференцированнӧй ногӧн (Пдп) вӧдитчигӧн услуга сетӧмысь мынтысян мында урчитӧны татшӧм формула серти:
Пдп = П + Пд,
кӧні:
П – услуга сетӧмысь мынтысьӧм, мый лыддьӧма тайӧ Пӧрадокса 4 пункт серти;
Пд – дифференцированнӧя урчитан ногӧн вӧдитчигӧн услуга сетӧмысь содтӧд сьӧм мында сэк, кор шыӧдчӧмсӧ босьтанін (канму (муниципальнӧй) услуга сетӧм бӧрын документъяс сетанін) меститчӧма олан пункт сайын, мый лоӧ кар кытшлӧн (муниципальнӧй районлӧн) шӧринӧн, кӧні меститчӧма “УМШ” КР КАУ-лӧн юкӧдув, коді могмӧдӧ документъяс босьтӧмсӧ, “УМШ” КР КАУ-лӧн индӧм юкӧдувсянь 10 километраысь ылынджык.
Содтӧд сьӧм мындасӧ (Пд) сэки урчитӧны татшӧм формула серти:
Пд = П × К × (S-10-10),
кӧні: 
К – дифференцируйтан коэффициент, мый лоӧ 0,008;
S – кар кытшлӧн (муниципальнӧй районлӧн) шӧринсянь, кӧні меститчӧма “УМШ” КР КАУ-лӧн юкӧдув, коді сетӧ услуга, шыӧдчӧм босьтанінӧдз да бӧр километръясын ылна.
Ветлӧны кӧ олан пунктсянь, кӧні меститчӧма “УМШ” КР КАУ-лӧн юкӧдув, коді могмӧдӧ документъяс босьтӧмсӧ, “УМШ” КР КАУ-лӧн индӧм юкӧдувсянь 10 километраысь оз ылӧджык, Пд = 0.
Дифференцируйтан коэффициентсӧ арталӧма “кар кытшлӧн (муниципальнӧй районлӧн) шӧринсянь ылна, кӧні меститчӧма “УМШ” КР КАУ”, значение содігӧн услуга сетӧмысь мынтысян донсӧ содтан частнӧйяслӧн шӧркодь значение услуга сетӧмысь мынтысян дон дорӧ рӧштшӧт ногӧн.
5. Рентабельносьт норма (Нр) урчитӧны услугалӧн асдонысь прӧчентъясын да сійӧ лоӧ 35 % оз унджык.
6. Содтӧд дон вылӧ вот (СДВ) арталӧны Россия Федерацияса оланпастэчас серти. Сэк, кор вӧдитчӧны вот мынтысьлӧн кывкутана могъяссӧ, мыйяс йитчӧмаӧсь Россия Федерацияса вот кодекслӧн 145 статья серти содтӧд дон вылӧ вот арталӧмкӧд да мынтӧмкӧд, збыльмӧдӧмысь мездӧм вылӧ инӧдӧн, услуга сетӧмысь мынтысян мында тайӧ Пӧрадокса 4 пунктын индӧм формула серти урчитігӧн СДВ оз артавны.
7. Шыӧдчысь дорӧ “УМШ” КР КАУ-са уджалысьлӧн ветлӧмысь мынтысян мындасӧ урчитӧны “УМШ” КР КАУ-са директорлӧн тшӧктӧдӧн Коми Республикаса олӧмӧ пӧртысь власьт органӧн юрнуӧдыськӧд урчитӧм пӧрадокын сӧгласуйтӧм серти, коді збыльмӧдӧ “УМШ” КР КАУ учредитысьлысь могъяссӧ да уджмогъяссӧ (водзӧ – Учредитысь), быд во ӧшым тӧлысь 31 лунӧдз да вынсялӧ календар серти локтан вося тӧвшӧр тӧлысь 1 лунсянь.
Шыӧдчысь дорӧ “УМШ” КР КАУ-са уджалысьлӧн ветлӧмысь 2017 во кежлӧ мынтысян мындасӧ урчитӧны “УМШ” КР КАУ-са директорлӧн тшӧктӧдӧн Учредитыськӧд урчитӧм пӧрадокын сӧгласуйтӧм серти 2017 вося сора тӧлысь 15 лунӧдз да вынсялӧ тшӧктӧд примитан лунсянь.
8. Шыӧдчысь дорӧ “УМШ” КР КАУ-са уджалысьлӧн ветлӧмысь мынтысян урчитӧм мындасӧ колӧ йӧзӧдны “Ӧтуввез” юӧртан да телекоммуникация везйын “УМШ” КР КАУ-лӧн официальнӧй сайтын да “УМШ” КР КАУ-са юӧртан стендъяс вылын шыӧдчысь дорӧ “УМШ” КР КАУ-са уджалысьлӧн ветлӧмысь мынтысян мында урчитӧм йылысь “УМШ” КР КАУ-са директорӧн тшӧктӧд кырымалан лунсянь 5 лун чӧжӧн.
ВЫНСЬӦДӦМА
Коми Республикаса Веськӧдлан котырлӧн 
2017 во лӧддза-номъя тӧлысь 15 лунся 308 №-а шуӧмӧн
(2 №-а содтӧд)
Категорияяс серти гражданалӧн, кодъяс дорӧ канму да муниципальнӧй 
услугаяс сетан уна мога шӧринса уджалысьяслысь ветлӧмсӧ 
котыртӧны дон босьттӧг, 
ЛЫДДЬӦГ
1. 1 группаа вермытӧмъяс, на лыдын челядьдырсянь вермытӧмъяс, лёка аддзысь вермытӧмъяс, кӧляскаӧн ветлысь вермытӧмъяс, лёка ветлысь вермытӧмъяс.
2. 1941 – 1945 воясся Айму вӧсна Ыджыд тышса ветеранъяс.
3.  1941 – 1945 воясся Айму вӧсна Ыджыд тышса вермытӧмъяс да боевӧй тышъясса вермытӧмъяс.
4. Россия Федерацияса Геройяс, Сӧветскӧй Союзса Геройяс, Социалистическӧй уджвывса Геройяс, Россия Федерацияса Уджвывса Геройяс.
5. Граждана, кодъяслы тырис 80 либӧ унджык арӧс.

